ԱՄՓՈՓԱԹԵՐԹ
«Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը հաստատելու մասին» ՀՀ կառավարության որոշման նախագծի

	1. ՀՀ Քննչական կոմիտե

	13.09.2024թ.

	
	N  01/22/285312-2024

	Դիտողություններ և առաջարկություններ չկան

	            
	Ընդունվել է ի գիտություն

	2. ՀՀ կրթության, գիտության, մշակույթի և սպորտի նախարարություն
	12.09.2024թ.


	
	N 01/21/27909-2024

	Նախագծի 1-ին կետով հաստատվող հավելվածի՝
· [bookmark: _Hlk178707158]25-րդ կետի 4-րդ ենթակետում (նախագծում կետերի և ենթակետի համարակալումը փոփոխվել է խմբագրման արդյունքում[footnoteRef:1]) «նախակրթական և հանրակրթական» բառերը փոխարինել «նախադպրոցական և հանրակրթական ուսումնական» բառերով, [1:  Նշված մեկնաբանությունը վերաբերում է Նախագծում առկա բոլոր կետերին և ենթակետերին:] 

· [bookmark: _Hlk178707206]30-րդ կետի 9-րդ ենթակետում «անհնարավորությունը» բառը փոխարինել «հնարավորություն չունենալը» բառերով
· 34-րդ կետում «կազմակերպությունի» բառը փոխարինել «կազմակերպության» բառով:
	            
	Առաջարկներն ընդունվել են և կատարվել են  համապատասխան փոփոխությունները։ 

	3. ՀՀ Առողջապահության նախարարություն

	16.09.2024թ.


	
	N ԱԱ/11.1/27212-2024

	«Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը հաստատելու մասին» ՀՀ կառավարության որոշման նախագծի վերաբերյալ հայտնում եմ հետևյալը.
	1. «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի (այսուհետ` Օրենք) 14-րդ հոդվածի 1-ին մասը շարադրվել է նոր խմբագրությամբ և արդյունքում այդ հոդվածի 3-րդ մասից (նախկինում 2-րդ մաս) հանվել են նախկինում սահմանված` առողջապահության բնագավառում լիազոր հանրապետական գործադիր մարմնի տրամադրած տվյալների վերաբերյալ դրույթները: Բացի այդ, նոր խմբագրությամբ է շարադրվել նաև Օրենքի 17-րդ հոդվածը «Առողջապահության ոլորտի Լիազոր մարմնի լիազորություններն ընտանեկան և կենցաղային բռնության ենթարկված անձանց պաշտպանության բնագավառում» վերնագրով, որի համաձայն` ընտանեկան և կենցաղային բռնության ենթարկված անձանց պաշտպանության բնագավառում առողջապահության ոլորտի Լիազոր մարմինը`
	1) ապահովում է ընտանեկան և կենցաղային բռնության ենթարկված անձանց համար անվճար և արտոնյալ պայմաններով բժշկական օգնություն և սպասարկում բռնության դեպքով պայմանավորված՝ անձի առողջական խնդիրների լուծման նպատակով.
	2) բժշկական հաստատություններում պարբերական վերապատրաստումներ է իրականացնում ընտանեկան և կենցաղային բռնության պատճառով բժշկական օգնության դիմած անձանց համար՝ հասանելի հոգեբանական և այլ ծառայությունների մասին տեղեկացնելու, նրանց աջակցության կենտրոններ ուղղորդելու վերաբերյալ:
	Բժշկական օգնության և սպասարկման ապահովման վերոնշյալ լիազորության մասով հարկ է նշել, որ բնակչությանը բժշկական օգնություն և սպասարկում տրամադրվում է բժշկական օգնություն և սպասարկում իրականացնողների կողմից, որոնց հասկացությունը սահմանված է «Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 11-րդ կետով` օրենսդրությամբ սահմանված կարգով լիցենզավորված, բժշկական օգնության և սպասարկման որոշակի տեսակ կամ տեսակներ իրականացնող անհատ ձեռնարկատեր կամ իրավաբանական անձ՝ անկախ կազմակերպական-իրավական ձևից, սեփականության ձևից, կամ պետական կամ համայնքային հիմնարկ: Նույն օրենքի 28-րդ հոդվածի 1-ին մասի 13-րդ կետի համաձայն` բժշկական օգնություն և սպասարկում իրականացնողներն կրում են պարտավորություն` Կառավարության սահմանած կարգով հաղորդում ներկայացնելու Հայաստանի Հանրապետության ոստիկանություն, եթե բժշկական հաստատություն տեղափոխված պացիենտն անգիտակից է կամ ունի գլխի վնասվածք ...կամ պարզված տեղեկությունները հիմք են տալիս ենթադրելու, որ պացիենտի առողջությանը կամ կյանքին պատճառված վնասը բռնի կամ հակաօրինական գործողությունների ... հետևանք է, ինչպես նաև այն դեպքերում, երբ բժշկական հաստատություն է տեղափոխվել դիակ: Հետևաբար, օրենքի հիշյալ դրույթներից հետևում է, որ Օրենքի 2-րդ հոդվածով սահմնանված ընտանեկան և կենցաղային բռնության որոշ տեսակների (օրինակ, ֆիզիկական, սեռական բռնության) մասով տեղեկատվությանը հայտնի է դառնում բժշկական կազմակերպությունը, որն էլ հայտնում է Ոստիկանություն` ՀՀ կառավարության 2021 թվականի հունվարի 21-ի N 65-Ն որոշմամբ սահմանված կարգով: Բացի այդ, պացիենտի կողմից ԲԿ-ին դիմելու պահից այդ տեղեկատվությունը համարվում է բժշկական գաղտնիք, և դրա այլ մարմիններին փոխանցելու հետ կապված հարաբերությունները կարգավորվում են «Բնակչության բժշկական օգնության և սպասարկման մասին» օրենքի 11-րդ հոդվածով և դրանից բխող այլ իրավական ակտերով: 
	Ելնելով վերոգրյալից գտնում ենք, որ նախագծի հավելվածի 25-րդ կետի 3-րդ ենթակետով սահմանված դրույթները դուրս են «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքով սահմանված առողջապահության ոլորտի Լիազոր մարմնի լիազորություններից: Նույնը վերաբերում է նաև նախագծի հավելվածի 38-րդ կետով (սույն նախագծում նշված կետը հանվել է) սահմանված Առողջապահության նախարարության կողմից տեղեկատվություն փոխանցելուն:
	2. Միաժամանակ առաջարկում ենք հստակեցնել նաև նախագծի հավելվածի 45-րդ կետի 1-ին ենթակետով սահմանված դրույթները: Այսպես, հստակեցման կարիք ունի այն, արդյոք ընտանեկան և կենցաղային բռնության ենթարկված երեխային բժշկական հաստատություններում թողնելու դեպքում հաստատության տնօրինության պարտավորությունը` թողնելուց հետո անհապաղ, սակայն ոչ ուշ, քան 4 ժամվա ընթացքում տեղեկացնել Ոստիկանությանը, վերաբերում է երեխայի նկատմամբ բռնության փաստին՞, թե երեխային բժշկական հաստատությունում թողնելու փաստին: Այս առումով հարկ է նկատի ունենալ, որ ՀՀ կառավարության 2021 թվականի հունվարի 21-ի «Բժշկական հաստատություն տեղափոխված (դիմած) պացիենտի կամ դիակի վերաբերյալ Հայաստանի Հանրապետության ոստիկանություն հաղորդում ներկայացնելու կարգը հաստատելու մասին» N 65-Ն որոշման 6-րդ կետը սահմանում է, որ պացիենտի` բժշկական հաստատություն տեղափոխվելու (դիմելու) պահից մեկ ժամվա ընթացքում պատասխանատուն հեռախոսազանգի միջոցով տեղեկացնում է Հայաստանի Հանրապետության ոստիկանությանը, իսկ ակնհայտ բռնի, հակաօրինական գործողության հետևանքով առաջացած վնասվածքով պացիենտի, ինչպես նաև դիակ տեղափոխելու դեպքում՝ անհապաղ: 
	ՀՀ կառավարության 2021 թվականի հունվարի 21-ի N 65-Ն որոշման դրույթների համատեքստում առաջարկում ենք վերանայել նաև նախագծի կարգի 8-րդ կետի դրույթները, որոնցով նախատեսվում է, որ կազմակերպություններն ու մարմինները, որոնք իրենց գործունեության ընթացքում կարող են առնչվել ընտանեկան և կենցաղային բռնության դեպքի կամ ընտանեկան և կենցաղային բռնության ենթարկված անձի հետ կամ իմանալ դրա մասին համարվում են տեղեկության աղբյուր Հայաստանի Հանրապետության աշխատանքի և սոցիալական հարցերի նախարարության, Ոստիկանություն կամ հատուկ կառույցների համար: Մինչդեռ նշված Կառավարության որոշմամբ այդ տեղեկատվությունը բժշկական կազմակերպությունների կողմից ներկայացվում է միայն Ոստիկանություն:	
	
	



1. Ընդունվել է ի գիտություն: Առողջապահության նախարարության վերաբերյալ դրույթը հատուկ չի շեշտվել:



















































2. Ընդունվել է, հավելվածի 45-րդ կետի 1-ին ենթակետում 4 ժամ տևողությունը փոխարինվել է 1 ժամով և այդ ժամկետը վերաբերում է ընտանեկան և կենցաղային բռնության ենթարկված երեխային բժշկական հաստատությունում թողնելու մասին, իսկ 8-րդ կետն առհասարակ հանվել է:
 



	4. ՀՀ Ներքին գործերի նախարարության
ոստիկանություն

	30.09.2024թ.

	
	                  N 43/6/173900-24

	Դիտողություններ և առաջարկություններ չկան
	Ընդունվել է ի գիտություն

	5. ՀՀ Արդարադատության նախարարություն
	19.09.2024թ.


	
	N /10.1.2/37311-2024

	1. «Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը հաստատելու մասին» ՀՀ կառավարության որոշման նախագծով (այսուհետ՝ Նախագիծ 1) հաստատված կարգի 2-րդ բաժնի 6-րդ կետում առաջարկվում է «լինում է» բառը փոխարինել «դրսևորվում է» բառով, իսկ 1-ին և 2-րդ ենթակետերում համապատասխանաբար «ուղղորդում» բառը՝ «ուղղորդմամբ» բառով, «ուղղորդում (փոխանցում)» բառերը՝ «ուղղորդմամբ (փոխանցմամբ)» բառերով:
2. Նույն բաժնի 7-րդ կետում նշվում է, որ «Պետական և տեղական ինքնակառավարման մարմինները պարտավոր են համագործակցել այն հատուկ կառույցների հետ, որոնք Օրենքին համապատասխան ստանձնել են ընտանեկան և կենցաղային բռնության ենթարկվածներին աջակցություն տրամադրելը, իսկ այդ հատուկ կառույցներն ընտանեկան և կենցաղային բռնության ենթարկված անձի համաձայնությամբ, բացառությամբ սույն կարգի 19-րդ կետով  նախատեսված դեպքերի, պարտավոր են Հայաստանի Հանրապետության օրենսդրությամբ սահմանված կարգով ընտանեկան և կենցաղային բռնության յուրաքանչյուր դեպքի կամ ենթարկված անձի մասին տեղեկությունն անհապաղ, բայց ոչ ուշ, քան 24 ժամվա ընթացքում, փոխանցել Հայաստանի Հանրապետության աշխատանքի և սոցիալական հարցերի նախարարություն կամ Ոստիկանություն:»:
Այս առումով անհրաժեշտ է հստակեցնել, թե արդյոք պետական և տեղական ինքնակառավարման մարմինների պարագայում նման պարտադիր բնույթ կրող լիազորությունները նախատեսվել են նաև վերջիններիս լիազորությունները սահմանող հիմնական, առանձին օրենքներում, հաշվի առնելով, որ Սահմանադրության 6-րդ հոդվածի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
3. Նախագիծ 1-ի բազմաթիվ հոդվածներում օգտագործվում է «հատուկ կառույցներ» եզրույթը, մասնավորապես՝ Նախագծով հաստատված կարգի 1-ին հոդվածում նշվում է, որ սույն կարգով սահմանվում են Հայաստանի Հանրապետությունում պետական, տեղական ինքնակառավարման մարմինների ու ընտանեկան և կենցաղային բռնության ենթարկվածներին աջակցություն ցույց տվող հատուկ կառույցների (այսուհետ՝ հատուկ կառույցների) համագործակցության հիմնական ուղղությունները:
Նշվածի կապակցությամբ հարկ է նշել, որ թեև ընտանիքում բռնության կանխարգելման և ընտանիքում բռնության ենթարկված անձանց պաշտպանության հարաբերությունները կարգավորող հիմնական՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում նշվում է, որ ընտանիքում բռնության ենթարկվածներին աջակցություն ցույց տվող հատուկ կառույցներն աջակցության կենտրոններն ու ապաստարաններն են, այնուամենայնիվ ընդունելի կլիներ Նախագծում նույնպես հիշատակել, թե որոնք են «հատուկ կառույցներ»-ը՝ հաշվի առնելով, որ Նախագիծը ընդունվելու պարագայում նույնպես, որպես առանձին իրավական ակտ՝ ունի իրավական որոշակիության կարևորություն:



4. Նախագիծ 1-ով հաստատված կարգի 2-րդ բաժնի 17-րդ կետի համաձայն՝ ոստիկանության ծառայողները և սոցիալական աշխատողներն ընտանեկան և կենցաղային բռնության դեպքերի հայտնաբերման համար կարող են ցուցաբերել նախաձեռնողականություն ու հայտնաբերել ընտանեկան և կենցաղային բռնության դեպքերը, եթե վստահ են, որ այդ նախաձեռնողականությամբ կնպաստեն ընտանեկան և կենցաղային բռնության դեպքերի հայտնաբերմանը, չեն վնասի ընտանեկան և կենցաղային բռնության ենթարկված անձին և չեն վնասի կամ ոչնչացնի ընտանեկան և կենցաղային բռնության դեպքին առնչվող հնարավոր փաստերը կամ ապացույցները:
Հարկ է նկատել, որ ոստիկանության ծառայողների և սոցիալական աշխատողների կողմից ընտանեկան և կենցաղային բռնության դեպքերի հայտնաբերման հարցում նախաձեռնողականություն ցուցաբերելն ու այդ դեպքերը հայտաբերելը Նախագծում «կարող են» բառի ամրագրմամբ նախատեսվել է որպես հայեցողական լիազորություն: Արդյունքում ստացվում է, որ ընտանեկան և կենցաղային բռնության դեպքերի հայտնաբերումը թողնվել է ոստիկանության ծառայողների և սոցիալական աշխատողների լայն հայեցողությանը, ինչը խնդրահարույց է ինչպես այդպիսի դեպքերի բացահայտման, այնպես էլ ընտանեկան բռնության դեպքերի հետագա կանխարգելման տեսանկյունից՝ հաշվի առնելով ընտանեկան բռնության դրսևորումների առանց այն էլ լատենտայնությունը և այդպիսի դեպքերին արագ արձագանքելու անհրաժեշտությունը, հատկապես ընտանեկան և կենցաղային բռնության դեպքերի հայտնաբերման հարցերին անմիջականորեն առնչվող առաջնային սուբյեկտների կողմից: Ուստի գտնում ենք, որ ընտանեկան և կենցաղային բռնության դեպքերի հայտնաբերման հարցում ոստիկանության ծառայողները և սոցիալական աշխատողները ոչ թե «կարող են», այլև «պարտավոր են» այդպիսի դեպքերում ապահովել քրեաիրավական համարժեք արձագանք ապահովող վարքագիծ:
5. Նախագիծ 1-ով հաստատված կարգի 3-րդ բաժնի 23-րդ կետի 1-ին ենթակետի համաձայն՝ «23. Ոստիկանության ծառայողները և սոցիալական աշխատողները ստացված կամ այլ կերպ հայտնի դարձած տեղեկությունը չեն կարող փոխանցել այլ կազմակերպություններին և մարմիններին, եթե՝ (….)»:
Այս կապակցությամբ առաջարկում ենք 23-րդ կետի 1-ին ենթակետը հստակեցնել, քանի որ առկա ձևակերպումների բովանդակային վերլուծության արդյունքում ստացվում է, որ Ոստիկանության ինֆորմացիոն կենտրոնի տվյալները չեն կարող փոխանցվել Քննչական մարմիններին կամ դատարաններին:
Միաժամանակ հստայեցման կարիք ունի նույն ենթակետում կիրառվող «նախկինում հարուցված քրեական վարույթ» եզրույթը, արդյո՞ք խոսքը վերաբերում է արդեն իսկ ավարտված վարույթներին, թե խոսքը նախկին խմբագրությամբ գործած Քրեական դատավարության օրենսգրքի կիրառելիության պայմաններում հարուցված վարույթների մասին է:
	1. Ընդունվել է: Կետն ամբողջությամբ վերաշարադրվել է:






2. Ընդունվել է: Համագործակցության պարտադիրության  վերաբերյալ կարգավորումները Նախագծից հանվել են:  Պարտավորությունը նշվել է հատուկ ձևակերպմամբ:














3. Չի ընդունվել, քանի որ նախագիծը բխում է «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքից, հետևաբար եզրույթների կիրառման տեսանկյունից դրանք նույնական են, և անհիմն կրկնություններից ցանկալի է խուսափել: Նման պահանջ ներկայացված է նաև «Նորմատիվ իրավական ակտերի մասին» օրենքում՝ առավել ևս, որ սույն նախագծով սահմանաումներ բովանդակող առանձին կետ առհասարակ նախատեսված չէ: Ավելին, նախագծի 2-րդ կետի համաձայն՝ սույն կարգում կիրառվող հասկացությունները կիրառվում են «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքին (այսուհետ՝ Օրենք) համապատասխան:
4. Ընդունվել է, կետն առհասարակ հանվել է: 
























5. Ընդունվել է, կետը հանվել է:  
«նախկինում հարուցված քրեական վարույթ» եզրույթը չի վերաբերում նախկին խմբագրությամբ գործած Քրեական դատավարության օրենսգրքի կիրառելիության պայմաններում հարուցված վարույթներին, այլ վերաբերում է առհասարակ առկա քրեական վարույթներին, ինչը հստակեցվել է:

	6. ՀՀ տարածքային կառավարման և ենթակառուցվածքների նախարարություն 
	13.09.2024թ.

	
	N ԳՍ/15.3/29354-2024

	«Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը հաստատելու մասին» ՀՀ կառավարության որոշման նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքներով առաջարկում ենք.
1. որոշման նախագծի հավելվածի 27-րդ կետի 2-րդ ենթակետի «բ» պարբերությունը շարադրել հետևյալ խմբագրությամբ՝
[bookmark: _Hlk178709389]«բ) մարզպետի աշխատակազմի առողջապահության և սոցիալական ոլորտի հարցերի վարչության աշխատակիցները»։
2. որոշման նախագծի հավելվածի 46-րդ կետում «Ընտանեկան և կենցաղային բռնության ենթարկված երեխան՝ ընտանեկան և կենցաղային նրա կյանքին և առողջությանը վտանգ սպառնալու դեպքում» նախադասությունը խմբագրել։
	





1. Ընդունվել է ի գիտություն, քանի որ այդ կետն առհասարակ հանվել է:


2. Ընդունվել է, «նրա կյանքին և առողջությանը» բառերից առաջ «ընտանեկան և կենցաղային» բառերը հանվել են:

	7. ՀՀ Գլխավոր դատախազություն
	30.09.2024թ. 

	
	N 02/20.5/18206-2024

	1. Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգի (այսուհետ՝ Կարգ) 4-րդ կետում «բնակչության հետ առնչվող պետական և տեղական ինքնակառավարման բոլոր մարմինների՝ դեպքերի հայտնաբերման պարտականություն ունենալու վերաբերյալ ձևակերպումը ենթակա է խմբագրման՝ նշված մարմինների անվանման և կառավարության որոշմամբ պարտականություն սահմանելու տեսանկյունից: Այս կապակցությամբ առաջարկում ենք կոնկրետ մարմինների թվում նշել կրթական հաստատությունները, խնամքի կենտրոնները, բժշկական օգնություն և սպասարկում իրականացնող մարմինները:
Ներկայացված նախագծերի փաթեթում և դրա հիմնավորումներում առկա չէ առաջարկվող կարգավորումների նախատեսմամբ և կիրառմամբ պայմանավորված՝ ծախսերի վերաբերյալ հստակ հաշվարկ, ինչը հնարավորություն կտա գնահատելու առաջարկվող փաթեթի հնարավոր ծախսատարությունը և պետական բյուջեից նման ծախսերի կատարման նպատակահարմարությունը:
2. Դեպքի հայտնաբերման աղբյուրները թվարկված են Կարգի 5-րդ կետում, իսկ դրանում նշված աղբյուրների չպետք է սպառիչ լինի, քանի որ նման ձևակերպման պարագայում սոցիալական ցանցերում արված գրառումը՝ որևէ օրենքում նախատեսված չլինելու պարագայում, դեպքի հայտնաբերման աղբյուր չի կարող հանդիսանալ: 
Նմանատիպ դրույթներ առկա են նաև Կարգի 25-րդ և 27-րդ կետերում։ Առաջարկում ենք Նախագծի կարգավորումներն այդ մասով վերանայել, քանի որ հիշյալ կետերը նախատեսված են տեղեկատվության փոխանցման վերաբերյալ հատվածում, իսկ ձևակերպումները վերաբերում են ստացմանը: Բացի այդ, առերևույթ առկա է որոշակի կրկնություն:
3. Քննարկման է ենթակա հատուկ կառույցների հետ պետական և տեղական ինքնակառավարման մարմինների համագործակցության պարտականությունը ենթաօրենսդրական ակտով նախատեսելու հարցը (այդպիսի դրույթներ առկա են Կարգի 7-րդ և 19-րդ կետերում): Այս կապակցությամբ առաջարկում ենք օգտագործել «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» ՀՀ օրենքի 13-րդ հոդվածի ձևակերպմամբ («համագործակցում են»):
Հատուկ կառույցների կողմից միայն ընտանեկան և կենցաղային բռնության ենթարկված անձի համաձայնությամբ բռնության յուրաքանչյուր դեպքի կամ բռնության ենթարկված անձի մասին տեղեկությունը ոստիկանությանը փոխանցելու նպատակը իրավաչափ չէ, քանի որ ՀՀ քրեական դատավարության օրենսգրքի 11-րդ հոդվածի 1-ին մասի համաձայն՝ հանցանքի բնույթից և ծանրության աստիճանից ելնելով է քրեական վարույթի շրջանակներում քրեական հետապնդումն իրականացվում հանրային կամ մաuնավոր կարգով: 
Ենթադրյալ հանցագործությունների այն դեպքերը, որոնք բռնության ենթարկվածների համաձայնության բացակայության պայմաններում, ոստիկանությանը չեն հաղորդվում, սակայն դրանցով քրեական վարույթն իրականացվում է հանրային կարգով, տուժողի համաձայնությունը կամ ցանկությունը չի կարող իրավական նշանակություն ունենալ քրեական հետապնդում իրականացնելու հարցը լուծելու համար: 
Հետևաբար՝ առաջարկվող կարգավորումը խնդրահարույց է և ՀՀ քրեական օրենսգրքի 2-րդ հոդվածով սահմանված՝ քրեական օրենսդրության խնդիրների հետ հարաբերակցության մեջ Նախագծով հաշվի առնված ենթադրյալ խնդիրները չեն կարող գերադասվել: 
Բացի այդ, հատուկ կառույցների կողմից ընտանեկան և կենցաղային բռնության ենթարկված անձի և դեպքի մասին տեղեկությունը Հայաստանի Հանրապետության աշխատանքի և սոցիալական հարցերի նախարարություն կամ ոստիկանություն փոխանցելու վերաբերյալ դրույթը ևս խնդրահարույց է, քանի որ տվյալների փոխացումը ոստիկանությանը յուրաքանչյուր իրավիճակում չի կարող լինել հայեցողական՝ հաշվի առնելով նաև քննարկվող ոլորտում ոստիկանության լիազորությունները:





























4. Կարգի 13-րդ կետի կարգավորման նախատեսումը, բացի նախորդ կետում նշված հիմնավորումներից, բժշկական հաստատությունների մասով հակասում է «Բնակչության բժշկական օգնության և սպասարկման մասին» ՀՀ օրենքի 28-րդ հոդվածի 13-րդ կետին:
Առաջարկվում է նշված օրենքի կարգավորումը ընդունել որպես հիմք՝  ոստիկանությանը բռնության դեպքերի վերաբերյալ տվյալների փոխանցման առումով:
5. Նախորդ կետում նշվածի համատեքստում առաջարկվում է Կարգի 45-րդ կետի կարգավորումները համապատասխանեցնել ՀՀ կառավարության 2021 թվականի հունվարի 21-ի N 65-Ն որոշմանը՝ այդ դրույթը վերաբերելի դարձնելով ոչ միայն երեխաներին, այլ ընտանեկան կամ կենցաղային բռնության ենթարկված բոլոր անձանց:
Հաշվի առնելով պրակտիկայում արձանագրված մի շարք խնդիրներ, այդ թվում՝ երեխաների հետ հասարակական կազմակերպությունների ներկայացուցիչների հետ շփումների արդյունքում վարքի շեղումների վերաբերյալ ՀՀ աշխատանքի և սոցիալական հարցերի նախարարության արձանագրումը և այն, որ երեխաների իրավունքների վերաբերյալ միջազգային չափանիշներից և ձևավորված պրակտիկայից է բխում երեխաների հետ շփման առանձնահատուկ և մասնագիտացված մոտեցում ցուցաբերելու պահանջը, առաջարկվում է Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» նախատեսելու դրույթ՝ բռնության ենթարկված երեխաներին՝ անմիջականորեն բռնության ենթարկվածին կամ ընտանեկան կամ կենցաղային բռնությանն ականատեսին, ուղղորդելու բացառապես այն հատուկ կառույցներ, որտեղ կան երեխաների հետ հաղորդակցմանը ներգրավվող առանձնացված ներկայացուցիչներ, ինչպես նաև նրանց համար սահմանել որոշակի չափանիշներ, մասնավորապես, հոգեբանի մասնագիտություն և վերջին հինգ տարվա ընթացքում հոգեբանի առնվազն մեկ տարվա մասնագիտական աշխատանքային ստաժ ունենալու վերաբերյալ պահանջ: Մինչև համապատասխան նորմի նախատեսումն առաջարկվում է նմանատիպ պահանջ նախատեսել Կարգի 33-րդ (սույն նախագծում համապատասխանում է 28-րդ կետին) կետում: 
Բացի այդ, երեխայի նկատմամբ ընտանեկան և կենցաղային բռնության դեպքի մասին անհապաղ, սակայն ոչ ուշ, քան 24 ժամվա ընթացքում երեխայի բնակության վայրի խնամակալության և հոգաբարձության մարմնին տեղեկացնելու նպատակը՝ երեխայի ընտանիքի կամ մերձավոր ազգականների հայտնաբերումը շատ նեղ է և պետք է համապատասխանեցնել ՀՀ ընտանեկան օրենսգրքի 43-րդ հոդվածի 3-րդ մասի կարգավորման նպատակին:
6. Կարգի 7-րդ կետում նշվում է դեպքի և անձի տվյալների՝ լիազոր մարմին և ոստիկանություն ուղղորդման մասին, ապա 9-րդ կետում թվարկված են համագործակցության սկզբունքները, այնուհետև 12-րդ կետում կրկին նշվում է անձի մասին տվյալների ուղղորդման մասին, ուստի առաջարկվում է վերանայել նշված նորմերի հերթականությունը:
7. Առաջարկվում է վերանայել նաև Կարգի 14-րդ կետում սահմանված պարտականության տարանջատումը հիմնականի և ոչ հիմնականի:
8. Հաշվի առնելով նաև Կարգի 18-րդ կետը՝ առաջարկվում է նաև խմբագրել Կարգի 17-րդ կետի դրույթը՝ ձեռնպահ մնալով «ՀՀ ոստիկանության մասին» և «Օպերատիվ-հետախուզական գործունեության մասին» ՀՀ օրենքներից ավելի պահանջների նախատեսումից՝ հանցագործության դեպքերի հայտնաբերման պարտականության համատեքստում:
9. Առաջարկվում է քննարկել Կարգի 20-րդ կետի նախատեսման անհրաժեշտությունը:
10. Կարգի 22-24-րդ կետերի կապակցությամբ հարկ է արձանագրել, որ ՀՀ քրեական դատավարության օրենսդրությունն ուղղակիորեն պարտավորեցնում է ոստիկանությանը հանցագործության դեպքի վերաբերյալ տվյալն ուղարկելու քննիչին, որպիսի պայմաններում վերը նշված դրույթների նախատեսումը, առանց բացառության, խնդրահարույց է: Կարգի 35-րդ կետի 4-րդ ենթակետում առկա է դրույթ, որը որպես բացառություն, քննարկվող կետում պետք է նախատեսել:  
Պարզ չէ նաև դատվածության տվյալների փոխանցման անթույլատրելիության հետ միաժամանակ, նախկինում հարուցված քրեական վարույթի կապակցությամբ բացառության նախատեսումը, քանի որ դատվածությունը կարող է վերաբերել հենց նախկինում հարուցված վարույթին: 
Բացի այդ, տեղեկատվության փոխանցման անթույլատրելիության հետ զուգահեռ, «որոշ» տվյալների փոխանցումը թույլատրելու պահանջն իրավական որոշակիության առումով խնդրահարույց է: 
[bookmark: _Hlk178711865]11.	Կարգի 30-րդ կետում նախատեսված հանգամանքների ցանկում առաջարկվում է ավելացնել նաև «ընտանեկան կամ կենցաղային բռնության պատճառ հանդիսացած և առերևույթ չհանգուցալուծված վեճի առկայությունը», ինչը բռնության կրկնության հավանականությունը, ռիսկը առավել բարձր գնահատելու ակնհայտ ցուցիչ է, թեկուզև այլ երեք գործոնի բացակայության պայմաններում:
12.	Կարգի 35-րդ և 37-րդ կետերի համադրված վերլուծությունից ստացվում է, որ այն պարագայում, երբ դեպքի մասին պետք է հայտնվի ոստիկանությանը, բռնության ենթարկվածի համաձայնությունը պարտադիր է, իսկ հատուկ կառույց դիմելիս բռնության ենթարկվածի համաձայնության առկայության պահանջ ոստիկանի համար նախատեսված չէ, ինչը ևս չի բխում ոստիկանության կարգավիճակից: 
Նման պարագայում հատուկ կառույցին իրավունք է վերապահված պարզելու դեպքի հանգամանքները: Փաստորեն հնարավոր են բազում իրավիճակներ, որ ոստիկանությանը դիմելու՝ բռնության ենթարկվածի համաձայնության բացակայության դեպքում, հատուկ կառույցը, ըստ էության իրականացնի դեպքի հանգամանքների պարզում, իսկ ոստիկանությունը և քննչական մարմինը զրկված են լինելու իրենց պարտականությունները կատարելու հնարավորությունից, ինչն անթույլատրելի է: 
[bookmark: _Hlk178712060]13. Առաջարկվում է Կարգի 35-րդ կետի 6-րդ ենթակետում «ներկայացնելու» ձևակերպման փոխարեն օգտագործել «հանձնվում է ստորագրությամբ` առձեռն» ձևակերպումը՝ «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» ՀՀ օրենքի 7-րդ հոդվածի 7-րդ մասին համահունչ:
	1. Ընդունվել է, կետը հանվել է:














2. Ընդունվել է ի գիտություն, ձևակերպումն առհասարակ հանվել է, իսկ մյուս կետերը խմբագրվել են։ 







3. Ընդունվել է: Հատուկ կառույցների հետ պետական և տեղական ինքնակառավարման մարմինների համագործակցության պարտականությունը նախատեսված է Օրենքով, և Նախագծից հանվել է: 
Բացի այդ, միայն ընտանեկան և կենցաղային բռնության ենթարկված անձի համաձայնությամբ բռնության յուրաքանչյուր դեպքի կամ բռնության ենթարկված անձի մասին տեղեկությունը ոստիկանությանը փոխանցելը միջազգայնորեն ընդունված պրակտիկա է և բխում է անձնական տվյալների պաշտպանության ու ընտանեկան և կենցաղային բռնության  դեպքերի մասին բարձրաձայնման անհրաժեշտությունից: Եթե անձը դեռ չի ցանկանում հաղորդել դեպքի մասին ոստիկանություն տեղեկությունը փոխանցելու պարտադիրությունը հանգեցնելու է նրան, որ բռնության ենթարկված անձինք չեն դիմի հատուկ կառույցներին՝ նույնացնելով դրանք ոստիկանության հետ, ինչը հանգեցնելու է ընտանեկան և կենցաղային բռնության լատենտայնության ավելացման, այդ բռնության դեպքերի բացահայտման վնասման և այլ բացասական հետևանքների: Իսկ եթե տեղեկությունն ի սկզբանե չի փոխանցվում, սակայն ընտանեկան և կենցաղային բռնության ենթարկված անձի հետ կատարվում է ճիշտ հոգեբանական և սոցիալական աշխատանք, ապա բռնության ենթարկված անձի ինքնագնահատականի, իրավագիտակցության բարձրացման, նրա արժեհամակարգի վերանայման  արդյունքում, մեծ հավանականություն է առաջանում ոստիկանությանը հաղորդում ներկայացնելու վճռականությունը: Միևնույն ժամանակ, Նախագծի 16-րդ կետը նախատեսում ՝ «Եթե ընտանեկան և կենցաղային բռնության դեպքի մասին տեղեկության վերաբերյալ Ոստիկանությանն անհապաղ չահազանգելը կարող է հանգեցնել ընտանեկան և կենցաղային բռնության ենթարկված անձի կամ նրա ընտանիքի անդամի կամ այլ անձանց կյանքին կամ առողջությանը վնաս պատճառելուն, նրանց հիմնարար իրավունքների և ազատությունների խախտման կամ ընտանեկան և կենցաղային բռնության դեպքի կրկնման ռիսկի գնահատման արդյունքում առկա է բարձր ռիսկայնություն, ապա նման տեղեկություն ունեցող մարմինը, կազմակերպությունը կամ հատուկ կառույցն այդ մասին տեղեկությունն անհապաղ, բայց ոչ ուշ, քան 12 ժամվա ընթացքում, փոխանցում է Ոստիկանություն: Ընտանեկան և կենցաղային բռնության դեպքի կրկնման ռիսկայնությունը համարվում է բարձր, եթե սույն կարգի 25-րդ կետում նախատեսված հանգամանքներից առկա են առնվազն երեքը»: 
 4.Ընդունվել է, նշվել է «եթե օրենքներով այլ ժամկետ նախատեսված չէ»:





5.Ընդունվել է, 1-ին կետում նշված ժամկետի փոփոխությունը կատարվել է Առողջապահության նախարարության դիտարկմանը համահունչ, իսկ 2-րդ կետում ժամկետը չի փոխվել, քանի որ խոսվում է 24 ժամվա՝ որպես երեխայի ընտանիքի կամ մերձավոր ազգականների հայտնաբերման առավելագույն ժամկետ, այլ ոչ թե 24 ժամվա ԽՀՄ-ին ընթացքում տեղեկացնելու մասին:
Հայտնում եմ նաև, որ սույն Նախագծով սահմանված հատուկ կառույցները գործնականում չեն իրականացնում անչափահասների սոցիալական դեպքի վարում, այլ նախնական աջակցության տրամադրումից հետո ուղղորդում են նրանց երեխաների սոցիալական ծառայություն մատուցող կազմակերպություններ։ 













6.Ընդունվել է, հերթականությունը փոխվել է:




7.Ընդունվել է ի գիտություն, քննարկվող կետն առհասարակ հանվել է:
8. Ընդունվել է ի գիտություն, քննարկվող կետն առհասարակ հանվել է:



9.Ընդունվել է, կետը հանվել է:

10. Ընդունվել է, 22-րդ և 24-րդ կետերն առհասարակ հանվել են, իսկ 23-րդ կետը՝ խմբագրվել: 










11. Ընդունվել է, ավելացվել է 13-րդ ենթակետ:




12.Չի ընդունվել, տես սույն ամփոփաթերթի՝ ՀՀ Գլխավոր դատախազության 2-րդ դիտարկման պատասխան:










13.Չի ընդունվել, այս կարգավորումը վերաբերում է ոչ թե կայացրած որոշումներին, այլ դեպքը հայտնաբերելուց հետո բռնության ենթարկված անձին իրազեկելու մասին: Տարընթերցումից խուսափելու համար՝ կատարվել է ենթակետի խմբագրում, այն ձևակերպվել է հետևյալ կերպ՝ «ընտանեկան և կենցաղային բռնության ենթարկված անձին է տեղեկացնում Օրենքով ամրագրված ընտանեկան և կենցաղային բռնության ենթարկված անձանց պաշտպանության միջոցների մասին»:

	8. ՀՀ Ֆինանսների նախարարություն 
	04.12.2024 թ.

	
	N 01/11-1/25873-2024

	Դիտողություններ և առաջարկություններ չկան։
	Ընդունվել է ի գիտություն:

	9. Երևանի քաղաքապետարան 
	20.09.2024թ.

	     «Ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկում եմ.
        Նախագծի հավելվածի 43-րդ կետում հանել «ինչպես նաև անգործունակ կամ սահմանափակ գործունակ ճանաչված անձի» բառերից հետո «միակ» բառը:
        Նախագծի հավելվածի 46-րդ կետում հանել «նրա կյանքին և առողջությանը» բառերից առաջ «ընտանեկան և կենցաղային» բառերը: Նույն կետում «խնամատար ընտանիք» բառերից հետո լրացնել «կամ խնամակալի/հոգաբարձուի ընտանիք» բառերը: 
         Նախագծի հավելվածի 46-րդ կետում «զարգացվածության» բառը փոխարինել «հասունության» բառով՝ հաշվի առնելով ՀՀ ընտանեկան օրենսգրքի 44-րդ հոդվածի 1.1-ին մասի իրավակարգավորումը:     
	N 01/150010-24

	
	



Ընդունվել է:

Ընդունվել է:



Ընդունվել է:

	10. ՀՀ Մարդու իրավունքների պաշտպանի գրասենյակ 
	

	
	

	Որոշման նախագիծն արտաքին շրջանառության է դրվել ս. թ. սեպտեմբերի 9-ին (ելից համար՝ ՆՄ/ԱԿ-4-4/28176-2024) և սահմանված ժամկետում համապատասխան դիտողություններ և առաջարկություններ չեն ստացվել։
	Ընդունվել է ի գիտություն:

	11. ՀՀ բարձրագույն դատական խորհրդի դատական դեպարտամենտ 

	13.09.2024թ.

	
	N ԴԴ/3714-24

	Դիտողություններ և առաջարկություններ չկան
	Ընդունվել է ի գիտություն

	12. ՀՀ ԱՆ իրավական ակտերի փորձաքննության գործակալության

	28.10.2024թ.

	
	N /27.1/43287-2024

	       1. Նախագծին կից ներկայացված հավելվածի (այսուհետ՝ Հավելված) 3-րդ կետով նախատեսվում է հետևյալը. «...Սույն կարգում օգտագործվող մյուս հասկացությունները կիրառվում են այլ օրենքներով և իրավական ակտերով սահմանված իմաստով:»
       Տարընկալումներից խուսափելու նպատակով՝ անհրաժեշտ է կամ հստակեցնել սույն կարգում օգտագործվող հասկացությունները կամ հանել նշված նախադասությունը:
      2. Հավելվածի 13-րդ կետով նախատեսված դրույթն ըստ էության կրկնվում է Հավելվածի 7-րդ կետում, ուստի առաջարկում ենք հանել:
      3. Հավելվածի 22-րդ կետում անհրաժեշտ է նախատեսել բացառություն քննչական մարմինների և դատարանների համար, միաժամանակ հստակեցման կարիք ունի նույն կետի 1-ին ենթակետում կիրառվող «նախկինում հարուցված քրեական վարույթ» եզրույթը, արդյո՞ք խոսքը վերաբերում է արդեն իսկ ավարտված վարույթներին, թե խոսքը նախկին խմբագրությամբ գործած Քրեական դատավարության օրենսգրքի կիրառելիության պայմաններում հարուցված վարույթների մասին է: 
	1. Ընդունվել է: Նախադասությունը հանվել է:






2. Ընդունվել է, կետերը միավորվել են: 

3. Ընդունվել է մասնակի: Հավելվածի 22-րդ կետն առհասարակ հանվել է, իսկ ինչ վերաբերում է «նախկինում հարուցված քրեական վարույթ» եզրույթին, ապա այն չի վերաբերում նախկին խմբագրությամբ գործած Քրեական դատավարության օրենսգրքի կիրառելիության պայմաններում հարուցված վարույթներին, այլ վերաբերում է առհասարակ առկա քրեական վարույթներին, ինչը հստակեցվել է, և նշվել է հետևյալ ձևակերպումը՝ «նախկինում նույն անձանց առնչությամբ երբևէ հարուցված քրեական վարույթին»:

	13. ՀՀ վարչապետի աշխատակազմի պետաիրավական վարչություն

	06.12.2024 թ.

	
	N 02/11.3/41998-2024

	1. Որպես ընդհանրական դիտարկում հարկ է նկատել, որ նախագծում բացակայում են լիազորող նորմի շրջանակներում ընկնող հարաբերությունների՝ քայլերի հստակ տրամաբանական նկարագրությամբ կարգավորումները: Օրինակ, ընտանեկան և կենցաղային բռնության ենթարկված անձի ուղղորդման վերաբերյալ 5-րդ գլխով սահմանվող դրույթներն ուղղորդման բուն գործընթացի վերաբերյալ կարգավորումների նախատեսման փոխարեն մեծամասամբ սահմանափակվում են անձանց հայտնաբերումից հետո յուրաքանչյուր մարմնի՝ իր լիազորությունների շրջանակներում իրականացվող գործողությունների մատնանշմամբ: 


1. Նախագծի ընդունման համար իրավական հիմք հանդիսացող համապատասխան իրավադրույթը Կառավարությանը լիազորում է ընդունելու միայն ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը, մինչդեռ, նախագծային կարգավորումների գերակշիռ մասը (օրինակ՝ ընտանեկան և կենցաղային բռնության դեպքի կամ ենթարկված անձի մասին տեղեկության ուղղորդման, ընտանեկան և կենցաղային բռնության դեպքերի մասին տեղեկությունների փոխանցման, ուղղորդվող մարմնին տվյալների փոխանցման, բռնության դեպքերի ահազանգման վերաբերյալ և այլն) դուրս է նախատեսվող լիազորող նորմի շրջանակներից: Ավելին, որոշ դրույթներով էլ (օրինակ՝ 6-րդ, 31-րդ կետեր, 30-րդ կետի 4-րդ ենթակետ) նախատեսված է, ըստ էության, ենթադրյալ հանցագործության մասին հաղորդում տալու վերաբերյալ կարգավորումներ, որոնք ոչ միայն չեն կարող տեղայնացվել առաջարկվող Կառավարության որոշման շրջանակներում, այլև արդեն իսկ իրենց ամրագրումն ունեն քրեադատավարական համապատասխան նորմերում: Ըստ այդմ, հավելվածը նշված տրամաբանությամբ ամբողջությամբ վերանայման կարիք ունի:  







1. Նախագծային մի շարք դրույթներ չունեն հավելյալ կարգավորիչ նշանակություն և գործելու են անկախ նշված որոշման մեջ տեղայնացվելու հանգամանքից: Օրինակ՝ հավելվածի 15-րդ կետի համաձայն՝ Ոստիկանության ծառայողները և սոցիալական աշխատողներն ընտանեկան և կենցաղային բռնության դեպքերի հայտնաբերման դեպքում՝ անկախ սույն կարգով նախատեսված գործառույթներից, իրականացնում են ոլորտային օրենսդրությամբ նրանց վերապահված գործառույթները: Մինչդեռ, համապատասխան օրենսդրական ակտերով գործառույթներ սահմանված լինելու դեպքում միևնույն է դրանք ինքնին գործելու են: Համանման խնդիր առկա է նաև հավելվածի 6-րդ, 9-րդ կետերում:	Իրավակարգավորիչ նշանակություն չունեն և նախագիծն անհարկի ծանրաբեռնող դրույթներ են նաև հավելվածի 1-ին, 2-րդ կետերը: 
1. Հավելվածում տեղ են գտել ընդհանրական ձևակերպումներ, որոնց գործնական կիրառության սահմաններն ու ծավալներն անորոշ են: Մասնավորապես. 
1. հավելվածի մի շարք դրույթներ (օրինակ՝ 6-րդ, 13-րդ կետեր և այլն) նախատեսում են պետական և տեղական ինքնակառավարման մարմինների կողմից համագործակցության պարտավորություն՝ առանց, ըստ էության, կոնկրետացնելու դրա դրսևորման ձևերը․
1. հավելվածի 14-րդ կետի համաձայն՝ Ոստիկանության ծառայողները և սոցիալական աշխատողներն ընտանեկան և կենցաղային բռնության դեպքերի հայտնաբերման համար, օրենքով սահմանված դեպքերում, կարող են ցուցաբերել նախաձեռնողականություն ու հայտնաբերել ընտանեկան և կենցաղային բռնության դեպքերը․․․։ Պարզ չէ, թե նախաձեռնողականության դրսևորումը և դրա համատեքստում բռնության դեպքը հայտնաբերելն ինչ են իրենցից ենթադրում։
1. Հավելվածի 8-րդ կետով սահմանվող սկզբունքների մասով հարկ է նկատել, որ դրանց մի մասի բովանդակությունը և դրսևորման ձևերը պարզ չեն, որի պայմաններում դրանց սահմանումը նախագծում դառնում է ինքնանպատակ: Օրինակ՝ պարզ չէ, թե ինչ է իրենից ենթադրում տեղեկացված համաձայնության սկզբունքը և վերջինս ինչպես է դրսևորվելու կոնկրետ իրադրությունում: 
1. Հավելվածի 11-րդ կետի համաձայն՝ ընտանեկան և կենցաղային բռնության դեպքերի հայտնաբերման պարտականությունը Հայաստանի Հանրապետության օրենսդրությամբ սահմանված կարգով ունեն Ոստիկանությունն ու Հայաստանի Հանրապետության աշխատանքի և սոցիալական հարցերի նախարարությունը՝ ի դեմս միասնական սոցիալական ծառայության տարածքային կենտրոնների: Մինչդեռ, անհասկանալի է տվյալ պարտավորությունը միայն կոնկրետ մարմինների շրջանակով սահմանափակելն այն պայմաններում, երբ ոչ միայն հավելվածի մնացած դրույթներն են այս կամ այն կերպ ինքնին անդրադառնում այլ մարմինների համար սահմանված՝ ընտանեկան և կենցաղային բռնության դեպքերի հայտնաբերման վերաբերյալ կարգավորումներին (օրինակ՝ 21-րդ, 37-րդ), այլև «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքը ևս սահմանում է ընտանեկան և կենցաղային բռնության կանխարգելման և ընտանեկան և կենցաղային բռնության ենթարկված անձանց պաշտպանության գործառույթներ իրականացնող մարմինները՝ անհամեմատ ավելի լայն շրջանակներում։ 
	1. Ընդունվել է: Նախագծի 5-րդ գլուխն ամբողջությամբ վերանայվել է և հանվել են գլխի վերնագրին ոչ համահունչ կետերը, օրինակ՝ 31-րդ,  37-րդ և այլ կետեր, իսկ որոշ կետեր, օրինակ՝ նախագծի 29-րդ, 30-րդ, 34-րդ և այլ կետեր տեղափոխվել են 2-րդ գլուխ: (Փոփոխություները համապատասխանում են ներկայացված Նախագծի 10, 11 և 12-րդ կետերին): Բացի այդ, նաև փոխվել են Նախագծի գլուխների հերթականությունը: 
2. Ընդունվել է: 
Տեղեկատվության ուղղորդումը հանդիսանում է անձանց ուղղորդման հետ փոխկապակցված բաղկացուցիչ մաս, հետևաբար դրա առնչությամբ փոփոխությունները կատարվել են այնպես, որպեսզի անձի մասին տեղեկատվությունը չտարանջատվի դեպքից՝ հստակեցնող մեկնաբանություններ ներկայացնելով և փոխելով կիրառվող եզրույթները:
Հանցագործության մասին հաղորդում ներկայացնելու վերաբերյալ նորմերը հանվել են, սակայն, Նախագծի 6-րդ կետը և 30-րդ կետի 4-րդ ենթակետը վերաբերում են ոչ միայն հանցագործությունների մասին հաղորդում ներկայացնելուն, այլ առհասարակ դեպքի մասին տեղեկության փոխանցելուն, ինչից ելնելով դրանք չեն հանվել, քանի որ հանվելու պարագայում բաց կմնար ընտանեկան և կենցաղային բռնության դեպքերի ոչ հանցավոր դրսևորումներին վերաբերող տեղեկացումը, ինչն ուղղորդման բաղկացուցիչ մաս է: 

3. Ընդունվել է: Նախագծի 2-րդ, 9-րդ և 15-րդ կետերն առհասարակ հանվել են, 6-րդ կետը խմբագրվել, իսկ 1-ին կետը պահվել՝ որպես ներածական՝ որոշակի խմբագրություններով:







4.Ընդունվել է, 6-րդ կետից համագործակցությանը վերաբերող հատվածը հանվել է, իսկ 13-րդ և 14-րդ կետերը հանվել են ամբողջությամբ:









5. Ընդունվել է, կոնկրետ սկզբունքը մարնրամասն ներկայացվել է, քանի որ այն կարևոր է մարդակենտրոն և զոհակենտրոն մոտեցումներն ապահովելու համար:

6.Ընդունվել է, համապատասխան կետը հանվել է:

	14. ՀՀ վարչապետի աշխատակազմի իրավաբանական վարչություն

	06.12.2024թ.

	
	N 02/11.3/41998-2024

	1.  Որպես ընդհանուր դիտարկում, նախագծի հավելվածով սահմանված մի շարք դրույթներ կարգավորիչ նշանակություն չունեն, քանզի չեն պարունակում նորմատիվ իրավական ակտին բնորոշ վարքագծի պարտադիր կանոններ և անհարկի ծանրաբեռնում են նախագիծը, օրինակ՝ հավելվածի 2-րդ, 4-րդ, 8-րդ, 9-րդ, 10-րդ, 12-րդ, 14-րդ և 15-րդ կետերը:   
Բացի այդ, լիազորող նորմից բխում է, որ սույն նախագիծը կառուցվածքի առումով երեք բաղադրիչ պետք է ունենա, այն է՝ ընտանեկան և կենցաղային բռնության դեպքերի հայտնաբերման, ուղղորդման, նման դեպքերի կրկնման ռիսկի գնահատման, մինչդեռ նախագծով նախատեսված կարգավորումները կառուցվածքային և բովանդակային առումով համակարգված չեն, արդյունքում՝ բովանդակությունը խրթինացված է:  








2. Միաժամանակ, նախագծի մի շարք դրույթներ խնդրահարույց են իրավական որոշակիության սկզբունքի պահպանման տեսանկյունից, օրինակ՝
- պետական և տեղական ինքնակառավարման մարմինները, օրենքով սահմանված դեպքերում, պարտավոր են համագործակցել այն հատուկ կառույցների հետ, որոնք օրենքին համապատասխան ստանձնել են ընտանեկան և կենցաղային բռնության ենթարկվածներին աջակցություն տրամադրելը, իսկ այդ հատուկ կառույցներն ընտանեկան և կենցաղային բռնության ենթարկված անձի գրավոր համաձայնությամբ, բացառությամբ սույն կարգի 16-րդ կետով նախատեսված դեպքերի, պարտավոր են ՀՀ օրենքներով սահմանված կարգով ընտանեկան և կենցաղային բռնության յուրաքանչյուր դեպքի մասին տեղեկությունն անհապաղ, բայց ոչ ուշ, քան 24 ժամվա ընթացքում փոխանցել ոստիկանություն, եթե օրենքով այլ ժամկետ նախատեսված չէ, որտեղ պարզաբանման անհրաժեշտություն ունի այն հարցը, թե որոնք են օրենքով սահմանված այն դեպքերը, երբ պետական և տեղական ինքնակառավարման մարմինները պարտավոր են համագործակցել հատուկ կառույցների հետ (6-րդ կետ).
· ընտանեկան և կենցաղային բռնության դեպքերի հանցավոր դրսևորումների հայտնաբերման դեպքում ընտանեկան և կենցաղային բռնության ենթարկված անձին տեղեկացնում են կիրառված բռնության ենթադրյալ հանցագործություն լինելու մասին, և այդ տեղեկությունը ոստիկանությանը կամ ՀՀ քննչական կոմիտեին փոխանցելու անհրաժեշտության վերաբերյալ, որտեղ հստակեցման անհրաժեշտություն ունի տեղեկացման պարտականություն կրող սուբյեկտների շրջանակը (17-րդ կետ).

















· ոստիկանության ծառայողները և սոցիալական աշխատողներն օրենսդրությամբ սահմանված դեպքերում և կարգով որոշում են, թե ստացած տեղեկությունն ինչ ծավալով պետք է փոխանցվի հատուկ կառույցներին և այլ մարմիններին՝ ընտանեկան և կենցաղային բռնության սպառնալիքը գնահատելու կամ կանխելու կամ ընտանեկան և կենցաղային բռնության ենթարկված անձին և նրա ընտանիքի անդամներին պաշտպանելու նպատակով, որտեղ պարզաբանման անհրաժեշտություն ունի տեղեկությունների փոխանցման ծավալի կարգավորմանն առնչվող իրավական ակտերի հարցը (18-րդ կետ). 


· միաժամանակ հարկ է նկատի ունենալ, որ հավելվածի 19-րդ կետով սահմանվում են այն տեղեկությունները, որոնք ոստիկանության ծառայողները և սոցիալական աշխատողները, (…) չեն կարող փոխանցել այլ կազմակերպություններին և մարմիններին, ինչն անուղղակիորեն կարող է նշանակել, որ այլ մարմիններին, բացի նշված՝ փոխանցման համար արգելվող տեղեկություններից, ցանկացած այլ տեղեկություն կարող է  փոխանցվել.
· ոստիկանության ծառայողները և սոցիալական աշխատողները, ելնելով ընտանեկան և կենցաղային բռնության ենթարկված անձի և նրա ընտանիքի անդամների անվտանգության և բարեկեցության ապահովման անհրաժեշտությունից, կարող են որոշ տեղեկություն նպատակային փոխանցել սահմանափակ թվով կազմակերպություններին կամ մարմիններին՝ ելնելով ընտանեկան և կենցաղային բռնության ենթարկված անձի կարիքներից՝ նախապես տեղեկացնելով այդ մասին ընտանեկան և կենցաղային բռնության ենթարկված անձին, բացառությամբ ՀՀ օրենսդրությամբ նախատեսված դեպքերի, որտեղ որոշակիացման անհրաժեշտություն ունեն փոխանցվելիք տեղեկատվության շրջանակի որոշման հայեցողական մոտեցման սահմանները (20-րդ կետ):
	1.Ընդունվել է:
Նախագծի 2-րդ, 4-րդ, 9-րդ, 12-րդ, 14-րդ և 15-րդ կետերն առհասարակ հանվել են: Նախագծի 8-րդ կետում կատարվել են խմբագրական փոփոխություններ, քանի որ այդ կետը ոչ թե կրկնում է Օրենքում նախատեսված սկզբունքները, այլ նաև ներկայացնում է ընտանեկան և կենցաղային բռնության ենթարկված անձանց հետ աշխատանքի կոնկրետ՝ միջազգայնորեն ընդունված և անհրաժեշտ սկզբունքներ, որոնք կարևոր են Կարգում սահմանաված կարգավորութմներն իրականացնելու համար: Իսկ Նախագծի 10-րդ կետը,  մեկնաբանող ու հստակեցնող է, ինչից ելնելով այդ կետի հանելը հանգեցնելու էր Կարգի տրամաբանության թյուրընկալման ու գործնական բարդություններ առաջացնելուն:

2. Ընդունվել է մասնակի:

- ընդունվել է, նախագծի համապատասխան կետը  խմբագրվել է, 











-ընդունվել է մասնակի, կետը խմբագրվել է հետևյալ բովանդակությամբ՝ «Ընտանեկան և կենցաղային բռնության դեպքերի հանցավոր դրսևորումների հայտնաբերման դեպքում ընտանեկան և կենցաղային բռնության ենթարկված անձին տեղեկացնում են կիրառված բռնության ենթադրյալ հանցագործություն լինելու մասին, և այդ տեղեկությունը Ոստիկանությանը կամ Հայաստանի Հանրապետության քննչական կոմիտեին փոխանցելու փաստի մասին»։
Ըստ էության Նախագծի 11-րդ կետը պահպանվել է, քանի որ այս կարգավորումը հանդիսանում է մարդակենտրոն և զոհակենտրոն մոտեցման հիմքերից մեկն ու ընտանեկան և կենցաղային բռնության ենթարկված անձանց տեղեկացումը բացառում է նրանց անորոշ վիճակում գտնվելը, տրավմայի ենթարկվելը, երկրորդային զոհականացման առաջացումը՝ հետագա քայլերի իրատեսականության և հստակության առումով, և այն, որ անձը պետք է տեղյակ լինի իր հետ կատարվող կամ նրան սպասվող գործողությունների մասին՝ մարդու հիմնարար իրավունք է և նրան հարգելու նախապայմաններից մեկը,


	
	-ընդունվել է, համապատասխան
 կետը հանվել է,







[bookmark: _GoBack]-ընդունվել է, նշված կետից  հետո լրացվել է նոր կետը, որը շեշտել է այս սահմանափակումն այլ ակտերով կարգավորվող հարաբերություններին չվերաբերելու մասին,

- ընդունվել է, համապատասխան
 կետը հանվել է:


	
	



